
1.         Ընթացիկ իրավիճակը և իրավական ակտի ընդունման անհրաժեշտությունը.
Նախագծի ընդունման անհրաժեշտությունը պայմանավորված է 2025 թ. դեկտեմբերի 17-ին ընդունված N ՀՕ-477-Ն ՀՀ օրենքով Զինապահի Հիմնադրամին վճարվող դրոշմանիշային վճարների դրույքաչափերի վերանայման արդյունքում ՀՀ 2026 թ. պետական բյուջեի հարկային եկամուտների և 1205 «Սոցիալական ապահովություն» ծրագրի «12009. Հայաստանի Հանրապետության պաշտպանության ժամանակ զինծառայողների կյանքին կամ առողջությանը պատճառված վնասների հատուցում» միջոցառման ծրագրային ցուցանիշների հստակեցման անհրաժեշտությամբ:
Առողջության համընդհանուր ապահովագրության (ԱՀԱ) համակարգի ներդրմամբ նպատակ է դրվել ամրապնդել քաղաքացիների առողջապահական պաշտպանության համակարգը: Այս համատեքստում 2025 թ. դեկտեմբերի 17-ին ընդունվել են.
1. «Առողջության համընդհանուր ապահովագրության մասին» ՀՀ օրենքը (N ՀՕ-459-Ն), որով ներդրվել է ԱՀԱ-ի ֆինանսավորման մեխանիզմը, ներառյալ ապահովագրավճարների ամսական հաշվառումն ու կարգավորումը.
1. «Հայաստանի Հանրապետության պաշտպանության ժամանակ զինծառայողների կյանքին կամ առողջությանը պատճառված վնասների հատուցման մասին» օրենքում փոփոխություններ կատարելու մասին» ՀՀ օրենքը (N ՀՕ-477-Ն), որով Զինապահի Հիմնադրամին վճարվող դրոշմանիշային վճարները մինչև 1 մլն դրամ աշխատավարձ ստացողների համար նվազեցվել և սահմանվել է 1000 դրամ:
Նշված փոփոխություններով, սակայն, չեն վերանայվել 1205 «Սոցիալական ապահովություն» ծրագրի «12009. Հայաստանի Հանրապետության պաշտպանության ժամանակ զինծառայողների կյանքին կամ առողջությանը պատճառված վնասների հատուցում» ծախսային միջոցառման ծրագրային ցուցանիշները: Արդյունքում հարկային եկամուտների ծրագրային ցուցանիշները պարունակում են կրկնահաշվարկ. մասնավորապես, առաջին եռամսյակի համար ապահովագրավճարների գծով եկամուտներն ու ծախսերն ավելացվել են շուրջ 9.0 մլրդ դրամով, սակայն դրոշմանիշային վճարի գծով համապատասխան ցուցանիշները չեն նվազեցվել:
Վերոգրյալով պայմանավորված՝ Նախագծով առաջարկվում է ՀՀ կառավարության 25.12.2025 թ. N 1910-Ն որոշման 1-ին կետը լրացնել նոր ենթակետով, որով ՀՀ ֆինանսների նախարարությանը յուրաքանչյուր եռամսյակի վերջին աշխատանքային օրը կթույլատրվի 1205 «Սոցիալական ապահովություն» ծրագրի «12009. Հայաստանի Հանրապետության պաշտպանության ժամանակ զինծառայողների կյանքին կամ առողջությանը պատճառված վնասների հատուցում» ծախսային միջոցառման փաստացի ծախսերին համապատասխան ճշգրտել ՀՀ 2026թ. պետական բյուջեի եռամսյակի հարկային եկամուտների և 1205 «Սոցիալական ապահովություն» ծրագրի «12009. Հայաստանի Հանրապետության պաշտպանության ժամանակ զինծառայողների կյանքին կամ առողջությանը պատճառված վնասների հատուցում» միջոցառման ծրագրային ցուցանիշները:
Միաժամանակ 2026թ առաջին եռամսյակի արդյունքներով հավաքագրվել է լրացուցիչ հարկային եկամուտ և Նախագծով առաջարկվում է հավաքգրված լրացուցիչ եկամուտներից 20.0 մլրդ դրամը ուղղել հարկային եկամուտների պլանի ավելացմանը և վերջիններս ուղղել ապրիլի 1-ից նախատեսվող կենսաթոշակների ավելացմանը:
2. Ակնկալվող արդյունքը․
Նախագծի ընդունմամբ նախատեսվում է ապահովել ՀՀ պետական բյուջեի 2026թ. հարկային եկամուտների և 1205 «Սոցիալական ապահովություն» ծրագրի «12009. Հայաստանի Հանրապետության պաշտպանության ժամանակ զինծառայողների կյանքին կամ առողջությանը պատճառված վնասների հատուցում» միջոցառման ծրագրային ցուցանիշների ճշգրտումը՝ 1205 «Սոցիալական ապահովություն» ծրագրի «12009. Հայաստանի Հանրապետության պաշտպանության ժամանակ զինծառայողների կյանքին կամ առողջությանը պատճառված վնասների հատուցում» միջոցառման փաստացի ծախսերի հիման վրա, ինչպես նաև հնարավոր կլինի 2026 թվականի ապրիլի 1-ից իրականացնել կենսաթոշակների բարձրացման հետ կապված ծախսերի ֆինանսավորումը:
3. Իրավական ակտի նախագիծը մշակող պատասխանատու մարմինը.
Նախագիծը մշակվել է Հայաստանի Հանրապետության ֆինանսների նախարարության կողմից։
4. Պետական բյուջեի եկամուտներում և ծախսերում սպասվելիք փոփոխությունների մասին. 
Նախագծի ընդունմամբ Հայաստանի Հանրապետության պետական բյուջեում եկամուտները և ծախսերը կավելանան 20.0 մլրդ դրամի չափով։
5. ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու վերաբերյալ.
Նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա։
Նախագծի մշակման համար կիրառված իրավական ակտերն են` «Հայաստանի Հանրապետության կառավարության 2025 թվականի դեկտեմբերի 25-ի «Հայաստանի Հանրապետության 2026 թվականի պետական բյուջեի կատարումն ապահովող միջոցառումների մասին» N 1910-Ն որոշումը:
6. Կապը  ռազմավարական փաստաթղթերի հետ. Հայաստանի վերափոխման ռազմավարություն 2050, կառավարության 2021-2026թթ, ծրագիր, ոլորտային և /կամ այլ ռազմավարություններ.
Ներկայացված նախագիծը բխում է ՀՀ կառավարության  2021 թվականի օգոստոսի 18-ի N 1363-Ա որոշմամբ հաստատված ՀՀ կառավարության 2021-2026թթ ծրագրի, «4.5 Առողջապահություն» մասի դրույթներից, մասնավորապես. Քաղաքացիների համար առողջապահական ծառայությունների հասանելիության և  մատչելիության ապահովման նպատակով առողջության համընդհանուր ապահովագրության համակարգի ներդրում: 

